
Valutazion dal disvilup lenghistic
in fruts bilengai furlan-talian

FEDERICA MAURO" & ALESSANDRA BURELLI"

Ristret. Cheste vore e presente une indagjin valutative dal disvilup lenghistics di
fruts bilengai furlan-talian, otignude cu la soministrazion di provis che a analizin
sevi lis capacitats di comprension sevi chés di produzion in ogniune des dos len-
ghis. Si a doprat une sielte di provis tiradis fiir di une batarie di tests destinats a
valuta i disturps lenghistics di fruts di talian come prime lenghe. Si an studiat 8
subiets sielts tra fruts di prime elementar. Si & lats a viodi in particolar cuale che
e je la lenghe dominante e dula che si verifichin pal plui lis influencis interlen-
ghistichis.

I dats tirats stt a mostrin che dome in 1 cas si pues fevela di dominance dal fur-
lan a ducj i nivei; par cualchi subiet la dominance dal furlan e je rilevade dome
a nivel di comprension e no di produzion e in gjeneral la plui part dai fruts a pue-
din sei considerats bilengai belancats, cu la tindince plui 0 mancul marcade a al-
terna e a misclica lis dos lenghis. Cundiplui, i dats a fasin viodi che i nivei di com-
petence in ogniune des dos lenghis a son dal dut comparabii cui val6rs medis di
riferiment valevui pai monolengai.

Si regjistre ancje che I'inflas dal furlan sul talian al ¢ une vore fuart in ambit les-
sical. Di ché altre bande si vidt che il furlan nol risint de influence dal talian in-
tal ambit de morfosintassi e che, al contrari, cualchi volte e je propit la lenghe
furlane a influf struturalmentri sul talian.

Stant che nol ¢ rar che une lenghe minoritarie o regjonal (come il furlan) e risin-
ti a nivel di vocabolari de influence de lenghe maioritarie e plui prestigjose, a
parti de osservazion dai dats tirats st si ipotize che la talianizazion dal lessic e ra-
presenti un fenomen che nol rivuarde dome il furlan dai plui zovins ma ancje il
lengac dai adults.

Peraulis claf. Bilenghisim furlan-talian, valutazion lenghistiche, lessic, morfosin-
tassi.

“ DSFSS, Universitat di Udin, Italie. E-mail alessandra.burelli@dsfss.uniud.it

Introduzion. Chest studi al presente une indagjin valutative dal disvilup
lenghistic di fruts che a scomencin la scuele elementar e che a doprin ancje
la lenghe furlane par fa front a lis 16r dibisugnis comunicativis. La vore e je
la prime tal so gjenar. Di fat lis ricercjis che a son stadis puartadis indevant
fin cumo a proposit dal disvilup lenghistic in subiets furlanofons a son li-
mitadis a studis di cas patologjics di personis cun disturps specifics dal len-
ga¢ (Fabbro & Frau 2001, Fabbro & Skrap 2002). No son mai stats cjapats
in considerazion, invezit, subiets normai. In zornade di vué no si cjatin fruts
che, passats i tré agns di etat, a doprin dome il furlan. Dugj i fruts che a ca-
pissin e a fevelin cheste lenghe a capissin e a fevelin ancje il talian che al &
la lenghe uficial dal Stat, doprade des istituzions e insegnade intes scuelis.
Chest al compuarte che un studi de competence lenghistiche dal furlan par
fuarce al rivuarde sogjets bilengai.

Un dai obietifs di cheste vore al & chel di tenta di capi cuale che e je
la lenghe dominante dai subiets esaminats. Tegnint presint che une ca-
pacitat bilengal ecuilibrade e domande un stat di ecuilibri risultant dai
nivei de competence intes dos lenghis confrontats cu la competence mo-
nolengal (Hammers & Blanc 1990), si va a viodi cuale che e je la lenghe
mior capide e midr fevelade. Po dopo si va a viodi se e in ce maniere che
lis dos lenghis si influencin tra di 16r intai diviers nivéi (fonologjic, les-
sical, morfologjic e sintatic). In particolar si van a analiza I’aspiet lessical
e chel morfosintatic.

Une vore di cas cognossiits a sburtin a pensa che i fruts bilengai a son
bogns adore di disferencea tra lis dos lenghis e cualchi studi al pant la
idee che la separazion des dos gramatichis e compuarti un disvilup au-
tonim cence interazion tra i doi codi¢s (De Houwer 1995). Dut cas lis ri-
cercjis di chest moment a son plui viertis rispiet ae pussibilitat di intera-
zion di influencis interlenghistichis tra lis dds lenghis (Dopke 2000). 11
disvilup di gramatichis separadis tai frutins bilengai nol siere fir la in-
fluence tra i doi sistemis, che si a di spietasi ogni volte che dos lenghis a
vegnin contemporaneamentri a contat intal periodi dal disvilup. La do-
mande alore e je di ce sorte di influence che si trate e se e costituis #razns-
fer, val a di incorporazion di une proprietat gramatical di une lenghe in-
ta ché altre (Paradis & Genesee 1996). Si che une des cuistions plui im-
puartantis pe ricercje e je se e in cuale misure si verifiche la interazion tra
lis dos lenghis e cualis componentis de gramatiche che e tocje.

No esistint ore presint struments che a permetin di studia il disvilup
lenghistic di personis bilengals furlan-talian, si a decidat di dopra, ada-
tantlu a la situazion di ricercje specifiche, un strument di valutazion che
al & stat met(it adun cun ché di scuvierzi e defini i disturps dal lengac in
fruts monolengai.

Materiai e metodis
1. Subiets. 1 subiets esaminits a son 4 fruts e 4 frutis trai 6 e i 7 agns,
sielziits tra ducj chei che tal an scuelastic 2001/2002 a frecuentavin la
prime classe elementar inte scuele di Cosean-Cjiscjerne, (Provincie di
Udin). Par riva adore a capi cuai che a jerin i fruts che a capivin e a sa-
vevin fevela il furlan, si a fat compila a ducj i gjenitdrs un cuestionari, li
che si ur domandave informazions a rivuart de lenghe o des lenghis do-
pradis in famee dal pari, de mari, dai parincj e dai fruts. Si a ancje do-
mandat a lis mestris cemdt che i fruts a fevelavin a scuele intant des le-
zions e tai moments di comunicazion spontanie. Su la fonde des rispues-
tis dal cuestionari a son stats tirats fr i 8 fruts che plui di chei altris a je-
rin usats a scolta e a fevela il furlan.

Se ben che i 8 subiets a vedin storiis lenghistichis pluitost diferentis,
a condividin une serie di fats: ducj a an viit mit di scolta il furlan di cuant
che a son nassits di ducj doi o di un s6l dai gjenitors; il pari e la mari a
fevelin tra di 16r dome par furlan; tes fameis il furlan al & plui doprat che
no il talian. Pal rest la situazion lenghistiche di ogni frut e presente cual-
chi aspiet particolar. I risultats dai cuestionaris a son ripuartats in ma-
niere sintetiche inte Tabele 1. Come che si pues viodi, cualchi gjenitor al
a decidiit di dopra cul fi ancje il talian. Chest fat al conferme un dat vi-
gnt fir de indagjin plui resinte su la condizion sociolenghistiche dal fur-
lan, o sei che dispes i gjenitors a fevelin par furlan tra di 16r e par talian
cui fis (Picco 2002).

2. 1l strument di indagjin. 1l test che si a soministrat al cjape dentri cinc
provis tiradis fir di une batarie plui complesse metude adun di Fabbro
tal 1998: Esame del linguaggio nel bambino dai 4 ai 12 anni — Test 4-12
(Esam dal lengac intal frut dai 4 ai 12 agns — Test 4-12). Il strument al si
compon di une part di provis tiradis fir di batariis preesistentis (De Ago-
stini et al. 1998; Chilosi & Cipriani 1998; Paradis 1987); e di une serie di

Tabele 1. Rispuestis dai gjenitors.

Prime lenghe  Lenghe doprade Lenghe doprade Lenghe doprade Lenghe

doprade cul frut  atualmentri dai gjenitdrs dal frut in famee doprade
cul frut dal frut cui

soi amis

g & £]§ & £ | & §E &|s & & £/2 %

¥ 3 §|8% T 8|z % % 8|lg F B P9 %
S1, MF F F F F F F F F F I F F F I F FI
S2, FS F F F F1 F FI F F F FI FI F FI 1 F FI
S3, BN F F F F F F F F F I F F F I F FI
$4, GM F F F F1 F1 F F F F FI FI F1 FI F1 F1 FA
$S,BD  F1 F F F F F F F F1 F1 F F F FI F F1
S, DL FI F1 F F1 F1 F F F F1 FI FI F1 F1 FI F1 F1
§7,T™M I F F F1 F F F F F I FI F F I F1I F1
S8, ME F F FI F1 F1I FI F F F I F F F I F FI

altris provis pensadis di pueste di Fabbro. Il Test 4-12 al smire a analiza
e individua disturps lenghistics in fruts monolengai talians, duncje nol &
un strument specific pe valutazion lenghistiche di fruts bilengai. Purpir,
stant che Fabbro tal 1999 al a adatat lis provis ancje par il furlan si a pen-
sat di dopra lis dos versions par verifica lis competencis lenghistichis in
ogniune des dos lenghis.

In cheste ricercje si a decidiit di scarta dutis lis provis di articolazion
e ripetizion e cualchi prove di produzion e comprension par rindi la so-
ministrazion dal test plui scorevule e par no straca masse i fruts. Si son
doprats duncje il test di comprension semantiche, chel di comprension
gramatical, chel di denominazion dai sostantifs, chel di fluence semanti-
che e infin il test “Descrizion de storie dal nit”, val a di lis provis che si
son stimadis plui indicativis tal rileva i nivei lenghistics che si a dit.

Cu la prove di comprension semantiche si ¢ lats a valuta la compren-
sion di peraulis (agjetifs, sostantifs, verps). Si trate di 32 schedis difaren-
tis, di mostra une a la volte, ogniune cun disegnadis cuatri figuris. L'esa-
minador al a di di une peraule che e corispuint a un di chei cuatri disens
e il frut al a di segna cul dét cual che al ¢ il disen just. La prove e previot
sevi peraulis facilis, sevi peraulis dificilis, parce che e je pensade par une
fasse di etat pluitost largje. Par ogni rispueste juste si da 1 pont, nissun
pont pes rispuestis sbaliadis o se il frut nol rispuint (Brztish Picture Vo-
cabulary Scale, in De Agostini et al. 1998).

Cul test de comprension gramatical si a scandaiat la comprension di

80



Valutazion dal disvilup lenghistic in fruts bilengéi furlan-talian

8 diferentis struturis gramaticals rapresentadis in 76 frasis (Chilosi & Ci-
priani 1995). Ancje in chest cas si fas viodi al frut volte par volte une sche-
de cun cuatri figuris, po si lei une frase e il frut al a di segna chel disen che
si compagne cu la frase. Se il frut al fale si torne a lei I'enunciat une altre
volte e si segnin sul “sfuei di valutazion” dutis dos lis rispuestis. Se il frut si
coré¢ subite di bessdl cence che I’esaminadér nol vedi dite nuie, alore no si
a di tigni cont de prime rispueste. Par cheste prove si calcole il punteg daiir
dai erérs e no, come inta chés altris provis, datir des rispuestis justis. Se il
subiet al rispuint just si dai O ponts, se al prin colp al sbalie si dai 0,5 ponts,
se al sbalie ancje la seconde volte si dai 1,5 ponts.

Mediant dal test di denominazion di sostantifs si & lats a verifica lis co-
gnossincis lessicals dai subiets (De Agostini et al. 1998). Pe prove si mos-
trin, un a la volte, 36 disens e si domande cemiit che si clame la figure ra-
presentade. Il frut al a di da une rispueste intal zir di 10 seconts. Scjadiit
il timp si pues distes ciri di sburta il frut a rispuindi, ma la rispueste no
ven considerade valide. Par ogni denominazion juste al ven dat un pont.
Pes denominazions sbaliadis, no dadis o dadis fir dal timp massim nol
ven dat nissun pont. Tal nestri c4s si 2 contat come erdrs no dome lis de-
nominazions sbaliadis, ma ancje lis peraulis inte lenghe “sbaliade” (talian
intant dal test par furlan e vicevierse) o lis peraulis misclicadis, ven a stai
formadis di elements di dutis dos lis lenghis.

11 test di fluence semantiche al ¢ fat di dos provis che si somein (De
Agostini et al. 1998). Inte prime il frut al a di di i nons di dutis lis bestiis
che al cognos; inte seconde i nons di dutis lis robis che a son a cjase s0.
Ogniune e dure 90 seconts. Par calcola il puntec no si an di considera
dutis lis peraulis pronunciadis dal subiet, ma dome chés ditis tai miér 60
seconts, val a di tai 60 seconts che il frut al a fevelat di plui. Par ogniune
des dos provis si calcole il numar di peraulis justis pronunciadis dal frut.
Daspo si fas la some dai doi risultats otigniits. No si ten cont dai nons
propiis, des ripetizions e des peraulis inte lenghe sbaliade.

Pe valutazion di chestis primis cuatri provis si a fat riferiment ai valors
normatifs individuats par ogni fasse di etat dai 4 ai 12 agns, che a per-
metin di capi se lis capacitits lenghistichis dai fruts a son inte norme. Bisu-
gne tigni presint che i valérs normatifs a fasin riferiment a la version taliane
dal test, ven a stdi a son tarats su fruts che a an come prime lenghe il talian.
Si che pe valutazion dal disvilup dal furlan tai nestris subiets si a viit di
fondasi soredut sul confront tra i risultats otigniits tes dos lenghis.

Pe prove di “Descrizion de storie dal nit” si mostrii al frut une se-
cuence di 6 disens che a rapresentin une storie (Paradis 1987). Il frut al
a di conta la storie fasint riferiment ai disens. ’esaminador al interven il
mancul pussibil e al lasse il subiet libar di di ce che al crét. Al plui i da
coragjo al frut o lu sburte a 12 indevant se si ferme a mieze storie. Par al-
tri nol a di insisti masse. Ancje se lis narazions produsudis dai fruts a son
par solit une vore curtis, a furnissin cetantis informazions a proposit dal
disvilup lessical e gramatical. La prove e ven regjistrade, trascrite e po
analizade secont dai criteris propontts di Paradis (1987). Si calcole la
lungjece medie dai enunciats (LME), il rapuart zype/token, i erdrs
morfosintatics, i erdrs tes peraulis, il numar di proposizions secondariis
coordenadis e subordenadis. Pe valutazion di cheste prove no esistin
ancjemo valors di riferiment ni pal talian ni pal furlan.

In chest studi, su la fonde des informazions risultantis de aplicazion
dai criteris prime dits, si confrontin tra di 16r lis narazions par furlan e
par talian di ogni frut e lis narazions di dugcj i fruts, lant a ciri se a son
erors o carateristichis compagnis par ducj i subiets.

3. Soministrazion. La version furlane e ché taliane dal test a son stadis so-
ministradis di dos personis diferentis. Al & une vore impuartant sotlinea
chest fat par nuie casual, ma ben determinat di precisis motivazions. La
sielte lenghistiche e je in buine part peade al interlocutdr (Grosjean
1982). Chest al vil di che i fruts a identifichin ogni persone come feve-
lant di une cierte lenghe o, in cualchi rar cas di dutis dos lis lenghis. I
fruts a tindin a dopra la lenghe A cun chés personis che a an classificat
come fevelants de lenghe A, mentri che a doprin la lenghe B cun chés
che par solit a fevelin cun 16r la lenghe B. Al & une vore dificil che i fruts
si adatin al gambiament di codi¢ di un interlocutor che par solit ur feve-
le intune cierte lenghe. Par chest une persone usade a fevelaur par talian
e a soministrat il test par talian e une altre che i fruts no cognossevin e
che si ¢ presentade fevelant nome par furlan, ur a presentade la version
par furlan. Cun dut chel, no si a dal dut garantit che i subiets a dopras-
sin il codi¢ verbal dal esaminador. Come che si viodara de analisi dai ri-
sultats, par cualchi sogjet tal moment de sielte de lenghe a son risultats
impuartants ancje altris fators. Dut cas cul ricori a doi diferents esami-
nadors si a cir(it di gjava chel che al someave il plui determinant.

La ricuelte dai dats si le a fate dopo che i fruts a vevin scomengat scue-

le, vie pai més di fevrar e di marg. Si a scomencat soministrant il test te s&
version furlane a 4 subiets, po chel talian a chei altris 4. Dopo un poc di
timp si ur a fat il test par talian a chei che lu vevin bielza fat par furlan e
vicevierse.

Risultats e discussion. I risultats des primis 4 provis a son ripuartats
schematichementri te Tabele 2.

Une stelute (*) e sta a di che la prestazion e je sot di une deviazion dal
standart (<1SD), mentri che dos stelutis (**) a indichin un risultat disot
di dos deviazions dal standart (<2SD). Lis deviazions dal standart a son
un parametri che, tai studis di fruts monolengai cun disturps dal lengac,
al permet di capi se il disvilup di une abilitat al ¢ te norme, sot de norme
(tra 1SD e 2SD) o gravementri sot de norme (<2SD). Tal nestri cas ris-
ultats sot de norme no indichin la presince di disturps lenghistics parce
che i valérs normatifs che o vin a disposizion a son stits tarats su fruts
monolengai e a fasin riferiment dome a la lenghe taliane.

Te prove di comprension semantiche ducj i subiets a an otigniit bogns
risultats in dutis dos lis lenghis. 5 fruts (ME, DL, GM, BN, FS) a an rea-
lizat in talian puntegs plui alts de medie. 5 (TM, BD, FS, BN, MF) a an
midr capacitats di comprension semantiche par furlan che no par talian
e 2 di lor (MF, BD) a an fat une vore mior te prove par furlan. Inte pro-
ve di comprension morfosintatiche par talian 2 subiets a an otigniit ri-
sultats parsore de medie (ME, GM), 3 te medie (FS, BD, BN) e 3 sot de
medie (MF, TM, DL). 4 fruts (BD, BN, FS, MF) a an fat mi6r par furlan

Tabele 2. Risultats intes provis di comprension e di produzion.

FURLAN TALIAN
Compr. Compr. Denomin.  Fluence Compr. Compr.  Denomin. Fluence
semantiche gramaticil sostantifs semantiche semantiche gramatical  sostantifs semantiche
MF 25/32  45/114 30/36 36 17/32  17,5/114%* 22/36%* 28
FS  24/32  55/114 16/36%* 27 21/32 6/114 31/36 23
BN 28/32 85/114 29/36* 16 24/32 12/114 29/36 21
GM 24/32 75/114 28/36** 15 25/32 2/114 33/36 14*
BD 26/32 4,5/114 8/36** 18 17/32 7/114 32/36 24
DL 21/32 16/114** 32/36 24 23/32  9,5/114*  34/36 34
T™M 23/32 13,5/114*%* 6/36** 0** 19/32  11,5/114* 31/36 19
ME 17/32  55/114 28/36 20 21/32 2,5/114  27/36** 25

che no par talian. Par chel che al rivuarde il furlan 2 subiets a an vudis
prestazions parsore de medie (MF, BD), 4 te medie (GM, ME, FS, BN),
2 sot de medie (DL, TM). Te prove par talian di denominazion di sostantifs
2 subiets a an vt risultats superidrs de medie (GM, DL), 3 te medie (TM,
BD, FS) e chei altris 3 inferidrs de medie (BN, ME, MF). Te stesse prove
par furlan dome 2 subiets (MF, DL) a an otign(it risultats che a rientrin te
medie. Un altri dat significatif al & che 3 subiets (TM, BD, FS) a an viit pun-
tecs cetant plui alts par talian e chest parcé che par dute o par une part de
prove par furlan a an doprade la lenghe sbaliade. La fluence semantiche dai
fruts e je in gjeneral buine: ben 6 subiets (ME, DL, BD, BN, FS, MF) a an
vit pal talian esits parsore de medie, 1 subiet (TM) al risulte te medie e 1
altri (GM) a pene sot. In cuatri cas (ME FS, DL, ME) i risultats a son une
vore bogns tant pal furlan che pal talian: chescj a son i unics cuatri cas dula
che pal furlan a vegnin totalizits puntecs parsore de medie; pal rest 3 su-
biets a son te medie (BN, BD, GM) e 1 decisementri sot (TM). 3 fruts (MF,
FS, GM) a fasin midr par furlan che no par talian.

I erérs. Analizant i dats tirats dongje, si pues viodi cui che a son i erors plui
frecuents e cird, cuant che al & pussibil, di spiega ce che al pues vé&ju causats.

Inte prove di comprension semantiche i fai a rivuardin pal plui pe-
raulis che, in efiets, par fruts di 6-7 agns al pues risulta dificil di cognos-
si. Par esempli, inte version taliane la plui part dai subiets no ricognos la
peraule deambulazione e inte version furlane al risulte une vore dificil
che a intivin il significat di zzzprestut. Stant ai risultats, ogni tant la pe-
raule taliane e 'ecuivalent furlan no presentin il stes grat di dificoltat: la
forme verbal taliane sz confida, par esempli, e risulte une vore mancul co-
gnossude che no il corispetif furlan “7 conte”. Di fat si confida al ven sba-
liat di 6 subiets e “7 conte” dome di 2. Il stes discors al val ancje par deanz-
bulazione~“talpind”, 1a che il prin al risulte une vore problematic, intant
che il secont nol ven capit dome di 3 fruts.

Analizant i risultats de prove di comprension gramatical al ven fiir che
ni par furlan ni par talian no je une struture gramatical specifiche che ri-
sulte dificile par ducj i fruts o pe gran part di 16r. I subiets di fat, a fasin
erors in relazion a struturis e a frasis diferentis. Osservazions di caratar
plui gjeneral invezit a si rigjavilis dai dats de prove di denominazion che
e met in evidence dute une schirie di fenomens di influence interlenghis-
tiche o interference (Weinreich 1953; Haugen 1956). Tancj erdrs pre-

sints in cheste part dal test a son di fat “erdrs di lenghe” classificabii co-
me fats di code-switching e di borrowing (Grosjean 1982). Si ju cjate so-
redut te prove par furlan e a son cuasi simpri costituits di peraulis cja-
padis ad imprest dal talian e dopradis cence modifichis morfologjichis:
chest al puarte a osserva che I'interference lessical dal talian sul furlan si
fas sinti une vore. Un erd6r che ducj i fruts a fasin inte prove par furlan al
¢ chel di denomina cul tiermin talian rosa chel che par furlan al sares
color di rose. 1l fat che ducj lu fasin al podares sei indicatif di un gam-
biament che si sta realizant un poc a la volte tal patrimoni lessical dal fur-
lan. Po stai, di fat, che in zornade di vué rosa al sei doprat une vore di-
spés ancje dai adults e che colér di rose e sei une forme che va disparint.
Stant che no esistin ancjemo indics di frecuence lessical dal furlan oral
nol & pussibil verifica cheste ipotesi.

Angcje te prove par talian no mangcjin i erors di lenghe ancje se a son
une vore di mancul (15 cuintri i 75 de prove par furlan). Avonde di fre-
cuent al ven doprat fazza invezit di bicchiere in riferiment a la figure de
tace. In chest cas si cjatisi in presince di un “fals ami”, o sei di une pe-
raule (¢azza) che, se ben che e vedi un aspiet fonologjic dongje di chel di
une peraule (zace) inta ché altre lenghe, e a un significat diviers (tazza al
corispuint a scudzele).

I erors di denominazion si presentin cun cas di iperonimie (talian: #z0-
bile par tavolo, dito par pollice f.: dét par poledr...) o di iponimie (t.: zon-
no par pesce; blue-jeans o jeans par bregons/pantalon) o di sostituzion cun
I'Gs di peraulis dal stes cjamp semantic (t.: aereo par elicottero, furgone par
camion, nave par barca; L.: taulin par taule, banc o taule par scrivanie). Ches-
tis situazions no son stadis facilis di valuta ai fins dal punte¢ de prove. Intai
cas citats di iponimie e in cualchi cas di sostituzion cun peraulis di significat
simil (t.: ciotola par scodella, lepre par coniglio; f.: cite par scudiele, sedon par
gucjarin) la rispueste e je stade considerade buine parce che lis peraulis pro-
nunciadis a son distés coerentis cu lis figuris rapresentadis. Blue-jeans al &
stat acetat ancje te prove par furlan, jessint un prestit jentrat ancje ta cheste
lenghe. Il fat che diviers subiets a vedin otigniit te prove par furlan risultats
sot de medie al ¢ in linie cui esits di chés altris provis di produzion che a
pandin la grande influence dal talian sul lessic furlan.

Ancje la prove di fluence semantiche e da informazions che a confer-
min la tindince dai fruts a alterna i doi codigs lenghistics. Si a di di, dut
cas, che chest aspiet dal compuartament leghistic al ¢ plui marcat in

cierts subiets e mancul in altris. In cheste prove 2 fruts (MF, FS) a gam-
biin avonde dispés lenghe e un altri (BD), che te prime part de prove al
fevele dome par talian al passe al furlan te seconde part. La prove par
furlan e regjistre ancje cualchi peraule misclicade (borrowing, Grosjean
1982) fate di un lesseme dal talian e di un morfeme dal furlan (es. bar:-
bules, forchetes, armadis, mondisies, oches). Petersen (1988) al sosten che
I'inseriment di morfemis in lenghe B dentri di lessemis in lenghe A al &
un segnal de dominance de lenghe B. I dats che o vin a son masse pdcs
par permetinus di confermi cheste afermazion, e intal nestri cas lis pe-
raulis misclicadis a parin pluitost conseguence di un vueit lessical. Par al-
tri la presince di morfemis leats in lenghe B intai lessemis in lenghe A,
bessole no baste a determina la dominance de lenghe B, ma bisugne
cjapa in considerazion ancje altris fators lenghistics e sociolenghistics.

Il gambiament di lenghe (code-switching) al & un fenomen cetant fre-
cuent tai bilengai. Al pues jessi causat di un “vueit lessical” momentani
o permanent o ancje dal fat che un subiet al vedi plui confidence cuntun
vocabul di une lenghe che no cun chel che i corispuint inta ché altre. In
ducj doi i cis al ¢ leat ae disponibilitat (evazlability, Mackey 1970, p. 203)
di une peraule intun determinat moment, plui facile di sei reperide intu-
ne lenghe pluitost che ta ché altre. Cun di plui une vore dispés i bilengai
a an svilupat un lessic specific peat a un precis cjamp semantic dome in-
tune des 16r dos lenghis. Chest si verifiche parce che ogni lenghe e je as-
sociade a precisis esperiencis e a determinats contescj, dula che si € usats
a doprale. Di siglir a son ancje ambits di discussion li che il bilengal si
cjate ben a fevela in dutis dos lis lenghis. Ancje tal cas dai fruts esaminats,
par esempli, cuasi ducj a dimostrin di cognossi i nons di diviers referents
tant par furlan che par talian. Il fat che a doprin lis peraulis inte lenghe
sbaliade si pues spiegalu ipotizant che cierts tiermits leats al contest fa-
miliar e a la vite di ogni di a puedin facilmentri jessi cognosstit dome par
furlan, intant che lis peraulis cognossudis dome par talian a puedin jessi
chés imparadis a scuele o de television. Al & par esempli pussibil che
nons come puiese, gialine, cunin, purcit, vacje, carotes, pomodoros, peva-
rons, civole, ai, civolin, butilies, roses, stue che a comparissin intant de
prove in talian, fasint part dal lessic familiar, a sedin in efiets doprats pro-
dutivementri di cualchi frut dome par furlan. Al & ancje pussibil che
cualchi frut al dopri peraulis come leopardo, gufi, bue, scoiattolo, scim-
mia, aquila, pronunciadis intes provis par furlan, soredut in talian. Da rest

come che si viot de Tabele 1 la maiorance dai subiets si cjatin inserits
ancje a cjase intun ambient bilengal e duncje ancje peraulis une vore
semplicis a podaressin jessiur plui familiars e plui “disponibilis” par ta-
lian (par esempli zopo, topi, coniglio, finestre pronunciats di cualchi frut
in talian ancje te prove par furlan).

La Descrizion de storie dal nit e je, forsi, la prove che e da plui infor-
mazions sul mt di fevela dai fruts e sui [6r compuartaments lenghistics.
No si a podiit tigni cont de prove relative al furlan di TM, parce che cheste
frute e a fevelat dome par talian.

Par chel che al rivuarde il nivel sintatic intes dds lenghis si pues di che
in gjeneral a vegnin produsudis plui frasis coordenadis che no suborde-
nadis. Cheste tindince a la coordenazion e je plui fuarte cuant che i su-
biets a fevelin par furlan. Di fat intes narazions par furlan di 26 secon-

Tabele 3. Aspiets sintatics e 16r misuris intes contis.

MF FS BN GM BD DL TM ME
Peraulis ditis 64 45 58 32 70 25 fg 68
Peraulis cence chés ripetudis 57 42 57 32 65 25 _-7‘2 65
Durade de conte 27 26 37 20 33 16 w48
<Z: (in seconts) -E,,
é Peraulis par minit* 126,7 93,9 924 96 1182 938 ﬁ 81,3
2 Enunciéts 6 7 4 5 6 6 3 6
LME (Lungiece Medie o5 ¢ 143 64 108 42 3 108
dai Enunciats) ’ ’ ’ ’ ’ = ’
Frasis subordenadis 1 2 2 1 1 0 -§
Frasis coordenadis 2 3 4 1 2 =
Peraulis ditis 43 89 53 36 65 38 52 58
Peraulis cence chés ripetudis 40 80 52 36 53 35 49 55
Durade de conte 236 45 25 61 29 31 35
z (in seconts)
E Peraulis par minit* 1043 69,6 693 864 47,5 724 948 9473
ﬁ Enunciats 7 12 5 5 8 5 5 6
LME (Lungiece Medie 55 7 104 72 66 7 98 92
dai Enunciats)
Frasis subordenadis 0 4 2 1 1 1 1
Frasis coordenadis 2 1 3 1 1 2 1

*no contant lis ripetizions

dariis lis subordenadis a son 9, invezit intes contis par talian lis suborde-
nadis a son 12. La sorte di subordenade plui frecuente e je la final (in dut
11 cas: 6 par furlan e 5 par talian), ma a son presintis ancje relativis (2
par furlan e 4 par talian), ogjetivis implicitis (1 par furlan e 2 par talian)
e une interogative indirete. In medie, i fruts a metin plui timp a conti la
“storie dal nit” par talian, ma chest nol vl di che a rivedin adore a jessi
plui precis o plui informatifs inta cheste lenghe. Di fat a son cas che une
conte e dure di plui parce che a son in framiec¢ une vore di interuzions,
pausis o ripetizions.

Inte Tabele 3 si mostrin i risultats de analisi des contis.

Par valuta in cuale lenghe che a vegnin pronunciadis frasis plui com-
plessis si a doprat il calcul de lungjece medie dai enunciats (LME). Al ri-
sulte cussi che MF, BD e BN a an produsiits enunciats mediementri ce-
tant plui luncs par furlan, mentri che ME e a pronunciat in cheste len-
ghe enunciats dome a pene plui luncs che par talian. GM e FS a an pro-
dustts invezit enunciats un pdc plui luncs par talian. Infin, i enunciats
produsits di DL par talian a son une vore plui luncs di chei par furlan.

Ancje di cheste prove al ven fiir che lis dos lenghis si influencin une cun
ché altre, ma si viot ancje che la influence dal furlan e je plui evidente a ni-
vel morfosintatic e ché dal talian si fas sinti di plui a nivel lessical (in acuar-
di cun chel che al jere saltat ftir di chés altris dos provis di produzion).

Intes contis par talian I'erdr morfosintatic plui frecuent di interferen-
ce dal furlan al ¢ la sostituzion dal articul g/7 tal sintagme glz uccellini cul
morfeme 7, che in furlan al & (ancje) I'articul determinatif plural mascu-
lin doprat sevi denant di peraulis che a tachin cuntune consonant sevi di
chés che a tachin cuntune vocal. In talian invezit cun chés peraulis che a
scomencin par vocal e cun chés che a scomencin cul cluster s+C si dopre
I'articul g/z. Un altri erdr morfosintatic si lu cjate te frase “si e rotta una
gamba”, pronunciade di ME. La frase e a un sogjet masculin (7/ bambi-
n0) che al ven nomenat intun enunciat precedent, duncje la forme juste
e sares “si e rotto una gamba”. Lerdr al pues ben sei atribuit ae influen-
ce dal furlan. In cheste lenghe la forme riflessive e esist e e domande, co-
me par talian, Pacuardi tra il sogjet e il participi passat dal verp (sz & rot
une gjambe). Pi di mancul par furlan, il significat di une frase riflessive al
pues jessi rindiit par mie¢ di une forme no riflessive, che intal nestri cas
e permetares di produsi “al @ rot une gjambe” ma ancje, stant che par fur-
lan il participi passat al pues ancje concuarda cul ogjet, “a/ @ rote une

glambe”, che e je la forme dongje a ché produsude par talian. Ancje
I’ero6r morfosintatic costituit de reiterazion pronominal dal complement
indiret inte frase di BD “una femina gli ha detto a un uomo”, al pues sei
determinat de interference de lenghe furlane. Intal furlan di fat, la reite-
razion e je pussibile e in cualchi cas parfin obligatorie. La influence dal
furlan si fas sinti ancjemo in frasis de fate “/o portano nell ospedale” (MF)
e “lo hanno portato nell’ospedale” (FS), dula che par talian al sarés plui
coret dopra la preposizion a/l’ al puest di zell’. A ogni miit in chescj cas
al sarés mior fevela di microinterferencis, parce che lis preposizions gam-
biadis a an un significat une vore simil.

Un enunciat dal talian li che si pues viodi clare la influence dal furlan
al & chest: “li & l'uomo co la femina”. Culi il prin erdr al & costituit de
omission dal clitic esistenzial ¢z, obligatori par talian, ma che nol esist tal
furlan (par furlan si disares “/z al é l'onms...”). 1l secont eror al rivuarde la
preposizion “co”al puest di con che intal talian fevelat di regule no si
font, te forme articolade, cul articul, (lis formis co/ e colla a son pluitost
raris) ma e manten la consonant final. Il furlan, invezit al domande, di re-
gule, I'elision de consonant final cuant che la preposizion cu# e je segui-
de dal articul determinatif. Intal cas in cuistion, duncje, une regule dal
furlan e je stade aplicade ancje al talian. Intal stes enunciat al ¢ di rileva
ancje un erdr di interference lessical dal furlan, ven a stai I'Gs de peraule
“femina” par indica chel che par talian al sares “donna”. In chest cas si cja-
tisi si in presince di un prestit lessical adatat morfologjichementri (mediant
la sostituzion dal morfeme flessif dal feminin singolar dal furlan -e cun chel
dal talian -#), ma bisugne ancje tigni a ments che il prestit al ricor tra doi
“miecs amis” (Faggin 1997), ossei dos peraulis, ferzine e femmina, che tes
dos lenghis a an un aspiet fonologjic simil e a condividin un o plui signi-
ficats, ma une des dos e a ancje significats no comuns cun ché altre. Cussi
femmina rispiet a femine al a un significat plui limitat, che il frut al slargje
sul stamp dal furlan. Il stes eror si lu cjate ancje te conte di un altri subiet
(FS), che pero al pronuncie “femzmina”, cussi che in chest cas si pues di che
no je influence ancje a nivel fonologjic.

Tes contis par furlan, come che si a za vit dit, lis interferencis dal ta-
lian si verifichin pal plui a nivel lessical. Un eror che la plui part dai fruts
a fasin al & chel di pronunzia “a/bur” impen di arbul. Di une bande al
pues sei che i subiets a cjatin plui dificil di pronunzia il cluster conso-
nantic /rb/ che no il cluster /1b/. Di ché altre bande I’erdr al pues sei cau-

sat de influence dal talian a/bero. Al & ancje pussibil che i doi fatérs, di-
ficoltat di pronuncie e influence dal talian, a sedin ducj doi implicats tal
determina il fal. FS al pronuncie diretementri il tiermit talian “albero”.
Inta chest cas, cundiplui, “albero” al rapresente la peraule (¢rigger word)
che e fas scata un gambiament di codic. Il frut, di fat, al prodis I'’enun-
ciat sucessif par talian, par po torna al furlan par fini la conte (“...z/ bas-
ton dal albero,/ si cade,/ cade e si fa male,/ va al pronto-soccorso e va nel
letto,...a curdsi.”). Un altri probleme leat al lessic al ¢ costituit de difi-
coltat mostrade di 2 subiets (FS, ME) tal cjata fiir la peraule furlane 7a-
mag. 1 doi fruts, no rivant a cjata il vocabul just, a doprin des circonlu-
zions (FS: “il baston dal albero”; ME: “il spali dal albur”). Si pues pensa
che no sein i unics a vé problemis cun cheste peraule. Di fat si a notat
che in cuatri cis “ramo” al ¢ presint te narazion par talian, mentri che
“ramag” nol ven mai nomenat inta ché par furlan. La elusion e podares
sei spie de dificoltat peade ae no cognossince de peraule o ae momenta-
nie dificoltat di cjatale fir. La interference morfosintatiche dal talian si
limite a doi cas di microinterference intes dos preposizions: “a sz fds mil
a une giambe”, 1i che par furlan al sarés mior di “a si fas mal intune gjam-
be”, e “al va a fint al jet”, li che al sares plui just “al va a fini tal jet”.

La analisi des contis par furlan e furnis un spont di discussion, che nol
a nuie a ce fa cui fenomens di influence interlenghistiche, ma che al po-
dares interessai a cui che si ocupe di descrivi la gramatiche dal furlan. Lis
frasis che a mertin atenzion a son chestis dos: “a lu puartin al pronto-so-
corso” e “a lu an metit sul jet”. La lenghiste L. Vanelli e a sostigniit, che,
in furlan, tal cas che doi clitics, un cu la funzion di sogjet e un cu la fun-
zion di complement, si cjatin un dongje dal altri prime dal verp, il clitic
subiet si omet obligatoriementri se al ¢ di 1., 4., 5. e 6. persone; al ¢ fa-
coltatif cu la 3. masculine; e dome cu la 2. persone il clitic subiet no si
pues mai ometilu (Vanelli 1997, p. 126). Cheste afermazion no nus cja-
tave d’acuardi, parce che nus pareve che la presince dal clitic subiet e fos
acetade in cualchi variante dal furlan ancje dongje di altris pronons cli-
tics. Lis frasis ripuartadis parsore, di fat, a contribuissin a dimostra che
la regule descrite di Vannelli no je valide, almancul par ce che al rivuar-
de la 6. persone (o 3. persone plural). Lis frasis pronunciadis dai fruts a
son in perfet furlan: di fat se chescj fruts a sbaliassin veris e propiis re-
gulis a saressin dai cas patologjics, robe che no je assolutementri vere.

Conclusions. Stant che il studi al cjape in considerazion un numar limitat di
subiets, nol permet di riva a conclusions che a puedin sei consideradis vali-
dis in gjeneral par dugj i fruts bilengai furlan-talian. Par altri cheste ricercje
e pues lassa intindi tindincis che a varan di sei confermadis o smentidis di
altris voris plui profondidis sul disvilup dal furlan e dal talian tai fruts.

A proposit de dominance lenghistiche dai subiets dome intun cis o
podin fevela cuntune cierte sigurece di dominance di une lenghe e pre-
cisementri di dominance dal furlan. MF al & 'unic frut che al fas une vo-
re midr par furlan in dutis lis provis proponudis. Si ben che ancje te len-
ghe fevelade di chest frut a sein interferencis reciprochis tra lis dds len-
ghis, la influence dal furlan sul talian e je cetant plui evidente.

Cjalant i risultats otignfits, al vignares di di che un altri subiet (TM) al
a il talian come lenghe dominante. In realtat, par cheste frute, al ¢ mior
di che no si ¢ rivats a otigni un material lenghistic che al permeti di stu-
dia la s6 produzion par furlan, dal moment che si ¢ refudade in dutis lis
provis di fevela in cheste lenghe. La dominance dal talian e varés reson
se si fasés riferiment nome ai dats elicitats, che a mostrin che TM no a
nissune competence a nivel di produzion par furlan. Chest impen nol &
pussibil parce che dal cuestionari compilat dai gjenitors al ven fir che la
frute in famee e dopre la lenghe furlane. Dome cu la mari ogni tant e ta-
baie ancje par talian e (e chest al & forsit un fat impuartant) il talian e je
la prime lenghe che la mari i a fevelat. Cui forescj, come che si viot inte
Tabele 1, TM e je usade a dopra dome il talian. Chest dat al & avonde in-
teressant, parce che al podares juda a clari il parce de sielte lenghistiche
de frute in ché volte dal test. Po stai che TM e vedi “metude” la esami-
nadore che i presentave lis provis par furlan te categorie “int foreste” e
che, duncje, la s6 sielte lenghistiche i sei lade daur. Ma jessint che fruts
di 6/7 agns no sielzin la lenghe dome daiir dal interlocutér, si pues ipo-
tiza che ancje il contest li che la interazion e je avignude al puedi vé vu-
de une cierte impuartance. Di fat i fruts a scuele a son usats a fevela cu
lis personis adultis (prin di dut cui mestris) cuasi esclusivementri par ta-
lian. Cussi TM e pues vé decidiit di continua a rispieta cheste regule, che
I'interlocutér al someave ignora. Il fat che chei altris fruts no vedin viit
ché stesse reazion nol ¢ in contradizion, ma al puarte a concludi dome
che la sensibilitat viers i fatdrs che a determinin il compuartament len-
ghistic no je compagne in dutis lis personis.

La carateristiche plui marcade dal lengag¢ dai fruts studiats e je di
siglir la presince di fenomens di interference. Cjata lis 16r causis al ¢ une
vore dificil ancje parce che i motifs a puedin sei plusors e diferents a se-
conde dal subiet. In cualchi cas al pues sei che la tindince a miscli¢a e a al-
terna i doi codigs e sei determinade de lenghe che e ven proponude in fa-
mee. Di fat al ¢ cualchi gjenitor che si ben che al sei usat a fevela par fur-
lan al a decidiit di dopra cul fi ancje la lenghe taliane. Dal cuestionari jem-
plat dai gjenitors no si rive a capi in ce misure che lis lenghis dopradis in
famee a sedin tignudis separadis, ma al ¢ facil che une persone di marilen-
ghe furlane e che a cjase e a simpri doprade cheste lenghe e stenti a fevela
un talian cence interferencis. Par altri i risultits a pandin che no simpri il
fat che il pari e la mari a fevelin cui fis sevi par furlan sevi par talian al puar-
te cun se che i fruts a doprin une lenghe cuntune vore di interferencis (par
esempli GM e DL, che a scoltin dutis dos lis lenghis di ducj doi i gjenitors
a misclicin e a alternin lis lenghis pluitost da rar). Chest al lasse intindi che
probabil i gjenitors a son in grat di opera une “division funzional” des len-
ghis, o sei lis tegnin ben separadis, par esempli, fasint dipendi la sielte di
une o di ché altre dal contest e de situazion (ven a stai: si cjacare di ciertis
robis intune lenghe e di altris inta ché altre).

Si viot, cundiplui, che lis frutis a mostrin cetante plui coerence dai fruts
tal mantigni il codic lenghistic, soredut dal pont di viste lessical. Par esem-
pli, al & interessant nota cemiit che, te descrizion de storie dal nit, ME (fru-
te) in presince di un vueit lessical no ledi a cirl une peraule inta ché altre
lenghe, ma e fasi ricors une volte a un neologjisim (“fz schiccare il ramo” —
te conte par talian —) e une volte a une circonluzion (“a sz romzp il spali dal
albur” — te conte par furlan —). Parfin TM, che e dopre tes provis in furlan
la lenghe sbaliade, e reste coerente fin a la fin a la sielte inizial.

Par concludi il discors su lis influencis interlenghistichis si pues di
che, cuale che sei la cause che lis determine, il fat che a sedin stadis rile-
vadis te lenghe di chescj fruts al lasse pensa che la alternance e il mis-
clicament a son compuartaments acetats de comunitat. Al sares, po, in-
teressant faur un test ancje ai adults par viodi se il mzixing e il switching
a son carateristics dome dai fruts o se a son praticats dai fevelants bi-
lengai di dutis lis etats.

In gjeneral i risultats tirats su a metin in mostre la grande penetrazion
dal lessic talian tal furlan, che e podares sei spie di une situazion difon-

dude di talianizazion de fevelade local. Di ché altre bande il fat che la
morfosintassi dal furlan si mostri salde e in cualchi cas e influenci ché dal
talian, nus da mit di crodi che il furlan al conservi ancjemo une s6 iden-
titat ancje tai fruts, val a di tes gnovis gjenerazions. Dut cas lis influencis
dal furlan sul talian che o vin sotlineat a puedin sei influencis indiretis.
Di fat al ¢ stat evidenziat che la varietat di talian regjonal e presente un
grum di formis sintatichis cjalcjadis sul furlan (Cortelazzo 1996), si che
si podares pensa che la lenghe dai fruts e vedi trats derivats di chest ta-
lian pluitost che dal furlan che i fruts a fevelin. Tornin a cjala par esem-
pli la espression /7 é ['uomo con la femmina, indula che o vin assegnat la
mancjance dal pronon clitic ¢z ae influence dal furlan. In realtat culi si ri-
flet une struture une vore comune intal talian regjonal, si che cundut che
no si puedi no fevela di influence dal furlan, forsi al sarés mior fevela di
s6 influence indirete.

Chel di cjapa ad imprest e tira dentri peraulis di altris lenghis soredut
di chés sintudis come plui prestigjosis o plui indevant in cierts cjamps de
sience e de tecniche al & un fat dal dut normal e che al esist di simpri par
dutis lis lenghis. Che la fonologjie e la morfosintassi, val a di la fonde de
lenghe, a sedin vivis e produtivis al permet di pensa che la s6 espansion
a gnlfs contescj comunicatifs e puedi mantigni un patrimoni lessical
origjinal e crea gnovis formis partint des sds risorsis lenghistichis.

